
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
 


বিচারক






পুণ্য নগরে রঘুনাথ রাও
পেশোয়া নৃপতি বংশ;—

রাজাসনে উঠি কহিলেন বীর—

হরণ করিব ভার পৃথিবীর,

মৈসুরপতি হৈদরালির
দর্প করিব ধ্বংস।


দেখিতে দেখিতে পূরিয়া উঠিল
সেনানী আশি সহস্র।

নানা দিকে দিকে নানা পথে পথে

মারাঠার যত গিরিদরী হ’তে

বীরগণ যেন শ্রাবণের স্রোতে
ছুটিয়া আসে অজস্র।


উড়িল গগনে বিজয়পতাকা
ধ্বনিল শতেক শঙ্খ।

হুলুরব করে অঙ্গন সবে,

পুণ্য নগরী কাঁপিল গরবে,

	        এই পাতাটি অন্য কোনো ভাষায় উপলব্ধ নয়।

